und herren hern Sigmunden, Roemischen kinigs loblicher gedacht-
nuss, ussgegangen und mit sinr kianiglichen gnaden maiestaet an-
hangenden insigel besigelt und ainen confirmations- und bestetti-
gungsbrieve von dem obgenannten unnserm allergnedigisten herren
dem Roemischen kaiser ussgangen und mit sinen kaiserlichen gnaden
maiestaet anhangenden insigel besigelt und sait und lutet der brieve
denn von wort czu wort also:

Wir Sigmund von gottes gnaden Roemischer kinig, zu allen
czeiten merer dez richs, und zuo Hungern, zuo Boheim, Dalmacien,
Croacien etc. kinig bekennen und tuon kund offenbar mit disem
brief allen den die in sehen oder horen lesen, das fur unns kommen
ist der edel Wolffart von Brandis, unnser und des reichs lieber
getrewer, und haut unns farbraucht, wie die graufschafft und herr-
schafft in Walgow, Vadutz und am Eschnerberg an in von dem
erwirdigen Hartmann, graven zu Werdenberg und von Sant Gans,
bischoff zu Chure. unnsern fuarsten und lieben, andaechtigen seliger
gedachtnuss komen und gefallen sind und die auch innhabe. Und
er haut uns demaiticlich gebeten, das wir im den ban uber das
blut zuo richten in denselben seiner graufschafft und herschafft
in Walgoew, Vadutz und am Eschnerberg zu verlihen und in und
sein lent mit den nachgeschriben gnaden und fryheiten als dann
die der vorgen. Hartmann ouch von unns gehapt haut, zuo ver-
sehen gnediclich geruchten. Dez haben wir angesehen anneme und
getrewe dienste, die unns und dem reich derselb Wolffart offt
und dicke williclichen und nuczlichen getan haut und farbass tuon
sol und mag in kunfftigen zeiten, und haben im darumb mit wol-
bedauchten mut, guten ratt unser und des reichs fiarsten und ge-
trewen den ban tdber das blut zu richten in der vorgenannten seiner
graufschafft und herrschafft in Walgow, Vadutz und am Eschner-
berg gnedeclich verlihen und erlaubet, verlihen und erlouben im
den von Roemischer kuniglicher macht in crafft dis briefs, den
selben von unns und dem reiche zu halten und zu gebrauchen
als recht ist, von allermenigclich ungehindert. Auch haben wir den-
selben Wolfharten und seine erben mit wolbedauchtem mute, gutem
raut unser firsten, graven, edeln und getreuen, gefryet und be-
‘gnadet, fryen und begnaden sy ouch mit crafft dis briefs von
Roemischer kuniglicher machtvollkomenheit also, das in, seine
erben noch seine lute, alle die in seiner vorgenannten graufschafft



